ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳՆ ոստիկանության ծառայողների ատեստավորման համար հիվանդանոցների կողմից մատուցվող բժշկական ծառայությունների (հետազոտությունների) ձեռքբերման հանգամանքով։ Հիվանդանոցային և հոգեբանի ծառայությունների ձեռքբերման համար 2025 թվականի բյուջետային հայտով ներկայացվել է 75500.0 հազ. դրամի պահանջարկ, սակայն ՀՀ 2025 թվականի պետական բյուջեով նշված ուղղությամբ Ներքին գործերի նախարարությանը ֆինանսական միջոցներ չեն հատկացվել։
    Ընթացիկ տարվա ընդհանուր հատկացումների շրջանակում ներքին հոդվածային վերաբաշխմամբ հիվանդանոցային ծառայությունների ձեռքբերման նպատակով հատկացվել է 31000.0 հազ. դրամ: Տարեկան 75500.0 հազ. դրամ պահանջարկն ապահովելու նպատակով մինչև տարեվերջ անհրաժեշտ կլինի 44500.0 հազ. դրամ, որից նախագծով ներկայացվում է 20800.0 հազ. դրամը, իսկ տարբերությունը կազմող 23700.0 հազ. դրամի հատկացման հարցը նախատեսվում է քննարկել ընթացիկ տարվա ինն ամիսների ամփոփումից և վերլուծությունից հետո։
    2. Կապը ռազմավարական փաստաթղթերի հետ.
    Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ (փոփոխություն՝ 2024թ. դեկտեմբերի 19-ի թիվ 2045-Լ) հաստատված ՀՀ կառավարության 2021-2026 թվականների գործունեության միջոցառումների ծրագրով հաստատված ժամանակացույցի` «Ոստիկանություն» բաժնի 4-րդ կետի «4.4 ՀՀ ոստիկանությունում աշխատավարձերի բարձրացում նախատեսող ոստիկանության ծառայողների կամավոր ատեստավորման համակարգի ներդրում» ենթակետով սահմանված պահանջներից։
    3. Կարգավորման նպատակը և բնույթը․
[bookmark: _Hlk204956545]    Սույն որոշմամբ սահմանվող ծառայությունների ձեռքբերումն առաջարկվում է իրականացնել ՀՀ ՆԳՆ ընթացիկ տարվա 1028 ծրագրով «Տեխնիկական անվտանգության կանոնակարգում» ծրագրի Տեխնիկական անվտանգության կանոնակարգման ծառայություններ միջոցառման «Տեխնիկական անվտանգության ազգային կենտրոն» ՊՈԱԿ-ի տարեկան ընդհանուր հատկացումների մնացորդային՝ 20 800,0 հազ դրամ գումարի հաշվին։ 
    Քանի որ «Տեխնիկական անվտանգության ազգային կենտրոն» ՊՈԱԿ-ն ունի նաև արտաբյուջետային միջոցներից մուտքեր, կանխատեսվում և ակնկալվում է, որ այդ ֆինանսական միջոցները կբավարարեն մինչև տարեվերջ նվազագույն կարիքների և պահպանման ծախսերի իրականացմանը։ Ըստ այդմ, նշված ուղղությամբ ՀՀ ներքին գործերի նախարարությունը լրացուցիչ ֆինանսական միջոցների պահանջ չի ներկայացնի։ 
    Գումարն առաջարկվում է ուղղել 1234 Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի իրականացմանը։ 
    «11001. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» միջոցառման
    «Ընդհանուր բնույթի այլ ծառայություններ» 4239 հոդվածին՝ 20800 հազ. դրամ, որն ուղղվելու է հիվանդանոցների կողմից Ներքին գործերի նախարարությանը մատուցվող բժշկական ծառայությունների ձեռքբերմանը՝ համաձայն ՀՀ կառավարության 2023 թվականի հունիսի 1-ի «Ոստիկանության ծառայողների ատեստավորման կարգը սահմանելու և ՀՀ կառավարության 2002 թվականի դեկտեմբերի 19-ի թիվ 2147-Ն որոշումն ուժը կորցրած ճանաչելու մասին» N 892-Ն որոշման պահանջներին։ Նախատեսվում է ծառայողների համար անցկացնել 3 տեսակի փորձաքննություն՝ (ափիոնային շարք, կաննաբինոիդներ և մեթամֆետամին) յուրաքանչյուրի արժեքը 5000 դրամ։
    Գնումը նախատեսվում է իրականացնել մեկ անձից գնման ձևով՝ հիմք ընդունելով ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսակի 39-րդ տողը. «Պետության և համայնքի հիսուն տոկոսից ավել մասնակցությամբ առևտրային կազմակերպությունից այնպիսի ապրանքների, աշխատանքների և ծառայությունների ձեռքբերում, որոնք չեն կարող իրականացվել այլ տնտեսավարող սուբյեկտների կողմից»։
«Կախվածությունների բուժման ազգային կենտրոն» ՓԲԸ-ն միակն է, որ տրամադրում է տեղեկանք թմրաբանական հիվանդությունների մասին։

    4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության 2025 թվականի պետական բյուջեում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեի եկամուտներում և ծախսերում փոփոխություններ չեն առաջանա:
    5. Նախագծի մշակման գործընթացում ներգրավված ինստիտուտները և անձինք.
    ՀՀ ներքին գործերի նախարարություն։
    6. Ակնկալվող արդյունքը.
    2025 թվականի համար կապահովվի ՀՀ ներքին գործերի նախարարության նախատեսված քանակի ոստիկանության ծառայողների կամավոր ատեստավորման մասնակցության գործընթացը։  Թմրամիջոցի և հոգեմետ (հոգեներգործուն) նյութի օգտագործման վերաբերյալ լիցենզավորված բժշկական կազմակերպության կողմից ստուգման արդյունքում տրված դրական եզրակացություն դեպքում ծառայողներին չի թույլատրվի մասնակցել ատեստավորման գործընթացին։ Դրանով կապահովվի ոստիկանության ծառայողների կողմից համակարգում ծառայությունը շարունակելու և ծառայության անցնելու գործընթացը։  



							ՀՀ ներքին գործերի նախարարություն

